
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament, 
dwar it-twaqqif ta' Jum Ewropew tal-Frott1

1. It-Trattat dwar il-Funzjonament tal-Unjoni Ewropea (TFUE) jipprevedi livell għoli ta' 
protezzjoni għas-saħħa u għall-konsumaturi kemm permezz ta' politiki pubbliċi kif ukoll 
ta' attivitajiet ta' informazzjoni u edukazzjoni, li għandhom jissuplimentaw il-politiki 
nazzjonali.

2. Il-frott huwa komponent essenzjali għal dieta sana. Konsum ta' kuljum u suffiċjenti jista' 
jgħin fil-prevenzjoni ta' mard kroniku bħal mard tal-qalb, kanċer, dijabete u obeżità, kif 
ukoll jgħin fil-prevenzjoni u fit-tnaqqis ta' għadd ta' nuqqasijiet ta' mikronutrijenti.

3. Meta jitqies il-bżonn tal-awtoritajiet pubbliċi li jippromwovu l-konsum tal-frott, għandu 
jiġu stabbilit Jum Ewropew tal-Frott biex jgħinhom iwettqu din il-ħidma u jħeġġeġ liċ-
ċittadini Ewropej jieklu iżjed frott.

4. Il-Kummissjoni mitluba tistabbilixxi t-12 ta' Lulju bħala Jum Ewropew tal-Frott sabiex l-
awtoritajiet pubbliċi jiġu megħjuna fil-promozzjoni tal-konsum tal-frott bħala parti mid-
dieta taċ-ċittadini Ewropej.

5. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Skont l-Artikolu 136(4) u (5) tar-Regoli ta' Proċedura tal-Parlament, meta dikjarazzjoni tkun iffirmata minn 
maġġoranza tal-Membri kollha tal-Parlament, din għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


